Boulvès a lanati

Objectifs spécifiques : 
· Identifier des phénomènes naturels propres à la Caraïbe 

· Savoir localiser certaines régions de la Caraïbe

· Evoquer les sentiments et réactions que suscitent les phénomènes naturels sur l’homme.
Monséra

 [...] Imajiné-w, yo di si vòlkan a Monséra pété pli fò ankò ki i ja pété la, on tsounami ké fèt Déhé. [...]

Lanné pasé, an ay Pòtoriko. Lè nou té adan aviyon-la, on moman, pilòt-la di-nou gadé pa asi gòch an nou, nou ké vwè Monséra. [...] Lè an gadé léta a Monséra an enn vin brak.[...]
Sé an moman-lasa an mèt mwen ka sonjé Gwadloupéyen.
 Imajiné-w on biten konsa ka rivé-nou ! [...] Anponjan, yo pé’é menm pé imajiné biten konsa pé fèt an Gwadloup. 
Dayèpouyònn, an ka touvé yo oubliyé Igo byen vit... E dapré yo, yo pwan gaz pou Igo... Kanta sé dènyè tranblanntè-la ou té’é di sé yenki sé Sentwa-la ka ki prangad a sa.  An sav, sé pas sé yo ki pwan plis fè adan sa... Mé bon a pa on rézon. [...]

 CE :
1. Rèkopyé non a twa lilèt Lakarayib. Plasé-yo asi on kat.

2. Yonnadan sé mètpyès-la ka rakonté on vwayaj an aviyon i fè, ki lanmè i travèsé pou ay la i té vé ay la ?

3. Chèché non a vòlkan Monséra ?

4. Bay non a twa zòt lilèt Lakarayib vòlkan-la ni menm non-la ?

5. Ki santiman yonn adan sé dé moun-la rèsanti lè i pasé anho a Monséra ? Ka sa vé di ?

6. Ka ki rivé Monséra ?

7. Si sa woufèt avè plis fòs ankò ki konsékans sa pé ni si déserten koté Gwadloup ?

8. Silon’y andéwò a Sentwa, Gwadloupéyen ka viv enkyèt oben byen mansousyé parapòt a boulvès a lanati ? Ka ki fè’w di sa ?

9. Es ou konnèt dòt mò oben èsprésyon ki ni menm sans ki mansousyé oben enkyèt ?

10. Silon moun-la ki ka palé la, ki boulvès ki rété an tèt a Gwadloupéyen ?

EO : 

· Bay lavwa si diféran boulvès Gwadloup ja viv.
· Kijan moun ka paré kò a yo ?
